
RUTAS CICLOTURISTAS DE GALICIA SUROESTE

Tipo de
recorrido

Etapas Tempo estimadoDistancia Desnivel
acumulado

Dificultade Tipo de bicicleta
recomendada

Tipo de Firme

Inicio Chegada

Soutomaior é un paraíso dominado polos ríos Verdugo e 
Oitavén e polas súas montañas graníticas, cunha altitude que 
vai dos 57 metros ata case os 500 e unha diversidade que 

permite que o municipio e os seus viñedos conten cun microclima 
especial.

A ruta circular comeza preto do concello de Soutomaior e discorre nun 
primeiro treito por unha fermosa zona xunto ao Verdugo. Máis adiante, 
afástase do río para subir suavemente á ermida da Peneda, un mira-
doiro natural sobre a ría de Vigo que permite contemplar a enseada de 
San Simón, a entrada da ría e parte das súas ribeiras, coas Illas Cíes ao 
fondo. Desde alí tamén se divisa o histórico Castelo de Soutomaior, a 
uns 2 km. Este alto marca a fronteira entre Redondela e Soutomaior. 
Tras descender, tomamos unha pista forestal con vistas á ría e á pon-
te de Rande, ata chegar ao punto máis alto da ruta: o monte Espiño 
ou Galla de Monzón, cun punto xeodésico na súa cume. Desde alí, un 
descenso técnico lévanos ao Castelo de Soutomaior, xoia medieval do 
século XII cun xardín botánico recoñecido como Xardín de Excelencia 
Internacional das Camelias.

A máis de 300 metros sobre o nivel do mar, esta fortaleza destaca pola 
súa beleza e excelente estado de conservación. Foi testemuña de bata-
llas, intrigas, loitas de poder entre nobres, disputas familiares e visitas 
de fi guras ilustres, vivindo épocas de esplendor e decadencia.

A ruta segue cara á famosa ponte colgante sobre o Verdugo. Esta estru-
tura suspendida a 6 metros do río foi paso obrigado para as persoas 
afeccionadas á pesca. O espazo está rodeado dunha densa vexetación 
de ribeira, meandros secos, unha pequena praia fluvial e, o máis sor-
prendente, a unión dos ríos Oitavén e Verdugo. Desde aquí, a ruta com-
pleta os seus últimos quilómetros ata o centro de Soutomaior.

